
Moja Bosna i Hercegovina 
 

Moja Bosna i Hercegovina 
s mnogo čistog zraka, 

mirisna je livada  
prepuna sretnih đaka. 

 

Kad nas učiteljica uči, 
nama se ne ide kući. 

 

Sada škola cijela 
o Danu nezavisnosti pjeva. 

 
                        Emina Džambas, V 2 

Domovina moja 
 

Domovina moja nije bajka 
pa ipak me u njenom  

krilu rodila majka. 
 

Naši su se preci borili za nju 
i nisu odustali 

ni u najvećem zlu. 
 

Zato s radošću čekam 
Dan nezavisnosti njene 

da našom svjetlošću  
otjeramo mračne sjene. 

 

Edita Čomor, V 2 

Bosanski junaci 
 

Nezavisnost su branili 
mnogi živote izgubili, 
ali Bosnu nisu dali. 

 

Od ideje Bosne  
nikad nisu odustali 

niti su posustali. 
 

Zato mi danas 
bosanske junake pamtimo 

i ideju Bosne čuvamo. 
 

                        Emina Džambas, V 2 

Šta je Bosna? 
 
„Bosna šta je?“, jednom pitala sam mamu. 
 
Ona reče: „Znaš li onu damu 
što u starom sokaku živi, 
svima se smiješi i često 
šešir svoj nakrivi. 
Ide pravo i pravo u oči ljude gleda 
dostojanstvo svoje ni za šta ne da,  
a kad joj neko smeta dok šeta, 
ona se ne osvrće i 
svojim putem uporno ide  
šta ona vidi drugi ne vide. 

 

Ta stara dama, baka, nana – e, to je Bosna u svima nama.“ 

 
 
                                                                       Edita Čomor, V 2 


